
Shahlo SAYIDOVA
“Navoiyazot” AJ Standartlashtirish va 

standartlarni boshqarish bo‘limi boshlig‘i

O‘z muxbirimiz

Ishlab chiqarish hajmi va eksport salohiyati

“Navoiyazot”AJ  tomonidan 2025‑yilning 
1‑choragida quyidagi asosiy mineral o‘g‘it 

va kimyoviy mahsulotlar ishlab chiqarildi.
Joriy yilning dastlabki 3 oyi davomida 145112 tonna 

konsentrlanmagan nitrat kislotasi, 170744 tonna 
ammiakli selitra, 140767 tonna karbamid, 5273 tonna 
ammoniy sulfat, 721 tonna oddiy superfosfat, 15533 
tonna natriy sianidining suvli eritmasi, 7596 tonna 
atsetilen, 18161 tonna kaustik soda, 669 tonna suyuq 
xlor, 16040 tonna PVX, 9725 tonna metanol,487 
tonna suyuq argon, 14116 tonna sulfat kislotasi va 
boshqa mahsulotlar ishlab chiqarildi.

Korxonada ishlab chiqarilayotgan mahsulotlarga 
nafaqat ichki, balki tashqi bozorda ham talab yuqori. 
Yilning ilk choragida 115698 tonna karbamid, 15329 
tonna ammiakli selitra, 131 tonnadan ortiq suyuq 
xlor, 69 tonnadan ziyod natriy gipoxlorit, 182 tonna 
polivinilxlorid, 20 tonna metanol kabi mahsulotlar 
eksport qilindi.

Eksport geografiyasiga e’tibor qaratadigan 
bo‘lsak, korxona mahsulotlari Latviya, Litva, Iroq, 
Qirg‘iziston, Turkiya, Eron, Afg‘oniston, Ruminiya, 
Gretsiya, Qozog‘iston, Turkmaniston, Tojikiston 
davlatlariga eksport qilingan.

Ayollarda liderlik salohiyatini 
rivojlantirish sari.

So‘nggi yillarda yurtimizda xotin-qizlarning 
ijtimoiy, iqtisodiy va siyosiy faolligini oshirish 

bo‘yicha qator qarorlar qabul qilingan bo‘lib, ko‘lab 
islohotlar amalga oshirilmoqda. “Rahbar ayollar 
maktabi” dasturi jamiyatda xotin-qizlarning rolini 
mustahkamlash, ularni davlat boshqaruvi va biznes 
sohalarida yuqori lavozimlarga tayyorlash maqsadida 
yo‘lga qo‘yilgan. Bu dastur, shubhasiz, jamiyat 
taraqqiyotining yangi bosqichidagi gender tenglikni 
ta’minlashda katta ahamiyat kasb etadi.

Bu dasturning 4‑mavsumi tinglovchisi sifatida 
ko‘plab yangi imkoniyatlarga ega bo‘ldim. 
Rahbarlik qobiliyatimni yanada rivojlantirish, 
mamlakatimizdagi davlat boshqaruvi tizimini 
yaxshiroq tushunish va kelajakdagi maqsadlarimni 
aniq belgilashda bu dasturning o‘rni beqiyos. Dastur 
doirasida mahalliy hokimlik, vazirlik va agentliklarda 
amaliy tajriba o‘tkazdim. Qaror qabul qilish jarayoni 
va muammolarga yechim topish usullarini o‘rgandim. 
Bu menga kelajakdagi ish faoliyatimda tizimli 
yondashuvni shakllantirish va murakkab vazifalarni 
samarali bajarishda imkoniyat yaratdi. Shuningdek, 
yuqori lavozimlarda faoliyat yuritayotgan ayol 
rahbarlar bilan muloqot qilish orqali ularning 
tajribasi, muvaffaqiyatga erishish yo‘llari va rahbar 

sifatida qanday muammolarga duch kelishlari 
xususida ma’lumotga ega bo‘ldim. Yana bir jihati 
tadbirkorlik bo‘yicha bilimlarimni kengaytirdim. 
Dastur doirasida strategik boshqaruv, tadbirkorlik 
muhiti va innovatsiyalarni joriy etish bo‘yicha 
treninglar tashkil etildi. Bunday mashg‘ulotlar mening 
professional rivojlanishimga katta hissa qo‘shdi va 
kelajakda ish jarayonida bu bilimlardan samarali 
foydalanishimga asos yaratdi.

Nihoyat, bu dastur menga katta motivatsiya va 
ishonch berdi. Men nafaqat yangi bilim va tajriba 
orttirdim, balki mamlakatimiz taraqqiyotiga o‘z 
hissasini qo‘shayotgan ko‘plab fidoyi rahbar opa-
singillarim bilan tanishdim. "Rahbar ayollar" dasturi 
ayollarning jamiyatdagi o‘rni va imkoniyatlarini 
yanada oshirishga xizmat qiluvchi juda muhim 
tashabbus ekanligini amalda ko‘rdim. Ushbu dastur 
mening kasbiy rivojlanishimda asosiy burilish 
nuqtasi bo‘ldi, desam yanglishmagan bo‘laman. 
Hozirda magistratura bosqichida tahsil olib, ulkan 
maqsadlar sari dadil odimlayapman. Istardimki, har 
bir ayol salohiyatini rivojlantirib, jamiyatda o‘z o‘rnini 
topsin. Inson o‘z kuchiga ishonishi, maqsadga erishish 
yo‘lida hech narsadan qo‘rqmasligi lozim. Bilim olish, 
o‘rganish har kunlik maqsadga aylansa natija ham 
shunga yarasha bo‘ladi. Buning uchun bizda hamma 
imkon bor.

Inson uchun o‘z mehnati mahsulini ko‘rish, u orqali 
hurmatga sazovor bo‘lish ham bir baxtdir. Hayot 

dengizida bir joyga turib qolmay olg‘a suzish, kamolotning 
yuksak cho‘qqisi sari 
intilish orzular ro‘yobi 
yo‘lida o‘z samarasini 
ko‘rsatadi.

2017-yil Navoiy davlat 
konchilik institutining 
Kimyoviy texnologiyalar 
mutaxassisligi bo‘yicha 
tahsilni tugatgan Abror 
Burxonovich Aslonov 
ilm izlashdan to‘xtamadi. Yana ikki yil magistraturada 
o‘qib, 2021-yildan 2024-yilgacha universitetning Kimyoviy 
texnologiya kafedrasi tayanch doktoranti bo‘lib, bilimini 
mustahkamlab borish bilan birga talabalarga ham o‘z 
ilmidan ulashib keldi.

Dovrug‘i dunyoga doston korxonada mehnat qilish 
ishtiyoqi uni 2017-yilda shu yerga olib kelgandi. 
Dastlab ammiak ishlab chiqarish 1–2‑navbati kabina 
va kompressiya smena ustasi vazifasida ish boshladi. 
Oliygohda nazariy bilimlarni qunt bilan o‘rgangan 
A. Aslonov amaliy bilimlarni ustozlaridan o‘rgandi. Uning 
tirishqoqligi, yuksak zakovati, har bir yumushga qat’iyat 
bilan yondashishi jamoada qisqa muddatda hurmatini 
oshirdi. Shu bois u 2020-yil 918‑sex smena muhandisi etib 
tayinlandi. Bu esa uni yanada mas’uliyatli bo‘lishga undadi.

Xodimlar bilan yaqin muloqot murojaatlarni 
o‘rganish,  u larni  i jobiy  ha l  e t ish , 

kimyogarlarning mehnat sharoitlarini o‘rganishga 
xizmat qiladi. Boshqaruv raisining jamiyat ishlab 
chiqarish majmualari va sexlarda faoliyat yuritayotgan 
xodimlar bilan o‘tkazayotgan muloqoti ishlab 
chiqarish hajmini oshirish, mahsulot sifatini yanada 
yaxshilash barobarida, mutaxassislarni qiziqtirgan 
savollarga javob berishda muhim.

Farrux Samadov bu gal jamiyatning 131‑sexi 
xo dimlar i  bi lan  uchrashdi .  Mulo qotda 
«Navoiyazot»AJ mahsulotlarining xaridorgirligida 
ularning qadog‘i muhim o‘ringa egaligi ta’kidlandi. 
Bu jarayonda fidoyilik bilan faoliyat yuritayotgan 

MULOQOT-DOLZARB MASALALAR 
MUHOKAMASIDA MUHIM

soha vakillarining mehnati e’tirof etildi. Uchrashuv 
davomida polipropilen qop ishlab chiqarish sexidagi 
ijobiy o‘zgarishlar, xodimlar uchun yaratiladigan 
qo‘shimcha qulay mehnat sharoitlari, ularning 
moddiy manfaatdorligi bilan bog‘liq masalalar haqida 
so‘z yuritildi. Mutaxassislar mehnat faoliyatiga oid 
o‘zlarini qiziqtirgan savollarga javob olishdi. Taklif-
mulohazalar tinglandi. Sex xodimlari jamiyat 
rahbariyatiga ular uchun yaratilgan imkoniyatlar 
uchun minnatdorlik bildirdilar.

Jasur Shamsiddinov
korxona boshqaruvi raisining yoshlar masalalari 

bo‘yicha maslahatchisi

Bilimdonlar bellashuvi 

Inson aqli va qalbi bilim bilan oziqlanadi. Bilim 
insonning yo‘lini yorituvchi nurdir. Muvaffaqiyat, 

jasorat demakdir. Uni qancha sarflasak, shuncha 
ko‘payib, sayqallanib boradi. Qancha ko‘p bilganimiz 
sari shuncha kam bilishimizni anglab boramiz. Bilim 
ummonidan bahramand bo‘lishni istaymiz va natijada 
o‘rganishga intilamiz. Muhammad Xorazmiy, Abu 

Rayhon Beruniy, Abu Ali Ibn Sino, Mirzo Ulug‘bek, 
Alisher Navoiy kabi buyuk ajdodlarimiz bilan 
faxrlanamiz. Biroq bobolar bilan faxrlanishning 
o‘zi kamlik qiladi. Ular yaratgan o‘lmas merosni 
boyitadigan, ilm ravnaqiga hissa qo‘shadigan, yuksak 
bilimli insonlar oramizda bisyor.

Mamlakatimizda ilm-fan rivojiga qaratilayotgan 
e’tibor ko‘lami yil sayin kengaymoqda. Shu qatorda 
korxonamizda ham «Zakovat» o‘yinlari xodimlar 
o‘rtasida ommaviy ma’rifiy harakatga aylantirildi.

Yoshlarning aql-zakovatini oshiradigan, iqtidorini 

ro‘yobga chiqaradigan loyihalar izchil qo‘llab-
quvvatlanayotgani, intellektual salohiyatni 
oshirishga qaratilgan har qanday tashabbus 
rag‘batlantirilayotgani yanada quvonarli. Navoiy 
shahridagi Yoshlar markazida jamiyat ishlab chiqarish 
majmualari va sexlar xodimlaridan iborat jamoalar 
o‘rtasida rahbar kubogi uchun «Zakovat» intellektual 
turniri 1‑bosqichining o‘tkazilishi bunga yana bir bor 

misol. Bilimlar bellashuvining 1‑turida 14 ta jamoa 
ishtirok etdi. Savollarga aniq javob berishga intilgan 
ishtirokchilar orasida sog‘lom raqobatga aylangan 
bosqich yakuniy natijalariga ko‘ra 3‑o‘rin 913‑sex 
jamoasiga nasib etdi. 2‑o‘rinni 201‑sex vakillari 
egallashdi.

Mutloq g‘oliblikka munosib ekanliklarini 68‑sex 
xodimlari yaqqol namoyon etishdi.

G‘olib jamoalar finalda o‘z imkoniyatlarini yana bir 
bor sinovdan o‘tkazishadi.

Huquqiy bilim
DAVLAT MULKINI IJARAGA BERISH 

TARTIBI

Ma’lumki, mulk ijarasi tushunchasiga bevosita 
O‘zbekiston Respublikasi Fuqarolik 

kodeksining 535‑moddasida ta’rif berilgan bo‘lib, 
unga ko‘ra mulk ijarasi shartnomasi bo‘yicha ijaraga 
beruvchi ijaraga oluvchiga haq evaziga mol-mulkni 
vaqtincha egalik qilish va foydalanish yoki foydalanish 
uchun topshirish majburiyatini oladi deb belgilab 
qo‘yilgan.

Shu o‘rinda aytish joizki, mulk huquqini sub’ektlariga 
bevosita davlat ham kirishi, bu haqda FK ning 
168‑moddasida qat’iy belgilab qo‘yilgan.

Davlat mulkini ijaraga berishni huquqiy asoslari esa 
O‘zbekiston Respublikasi Vazirlar Mahkamasining 
2009‑yil 8‑apreldagi “Davlat mulkini ijaraga 
berish tartibini takomillashtirish chora-tadbirlari 
to‘g‘risida”gi  102‑sonli qarori bilan tasdiqlangan 
“Davlat mulkini ijaraga berish tartibi to‘g‘risida” 
Nizomda to‘liq yoritib berilgan.

Vazirlar Mahkamasi qarori bilan Davlat mulkini 
ijaraga berish tartibi to‘g‘risidagi nizom tasdiqlandi. 
Nizomga ko‘ra, davlat mulkini ijaraga berish jarayoni 
har qanday jismoniy va yuridik shaxs tashabbusi 
asosida boshlanishi mumkin.

Nizomga ko‘ra, davlat mulkini ijaraga berish jarayoni 
har qanday jismoniy va yuridik shaxs tashabbusi 
asosida boshlanishi mumkin. Bunda tashabbus 
ko‘rsatuvchi bevosita Davlat aktivlarini boshqarish 
agentligi huzuridagi Davlat mulki obyektlaridan 
samarali foydalanish markaziga yoki uning 
hududiy boshqarmalariga davlat mulkining tavsifi 
va joylashgan joyi, balansda saqlovchini (bunday 
ma’lumotlarga ega bo‘lgan taqdirda) ko‘rsatgan holda 
taklifini yozma yoki elektron taqdim etadi. Takliflar 
shu kunning o‘zida ko‘rib chiqish uchun ijaraga 
beruvchiga yuboriladi.

Shunga ko‘ra, ijaraga beruvchi 2 kun muddatda 
balansda saqlovchiga davlat mulkini ijaraga berish 
bo‘yicha munosabat bildirish yuzasidan so‘rov 
yuboradi. Ijaraga beruvchi balansda saqlovchining 
arizasi kelib tushgandan 2 kunda davlat mulkini 
«E-auksion» elektron savdo platformasi orqali onlayn-
auksion savdosiga chiqaradi.

Ijaraga oluvchi tomonidan ijtimoiy soha obyekti 
tarkibidagi yerda binolar va inshootlar, jumladan, 
yer osti inshootlarini qurish (yengil konstruksiyali 
inshootlar bundan mustasno), ko‘ngilochar obyektlar 
faoliyatini tashkil etish (madaniyat obyektlarining yer 
uchastkalari bundan mustasno) taqiqlanadi.

Davlat mulki ijarasining eng ko‘p muddati bir ijara 
shartnomasi doirasida 6 yil, nodavlat professional 
ta’lim tashkilotlari hamda kichik tadbirkorlik 
subyektlari, shu jumladan, xususiy tibbiyot 
tashkilotlari uchun 10 yil etib belgilanadi.

Davlat mulki obyektlari ijaraga berish uchun 
auksionga chiqarilganda, ijaraga berish muddati 3 
yil etib belgilanadi.

Ijaraga berilayotgan mulklarni hisobga olish va 
ma’lumotlar bazasini yuritish ijaraga beruvchi 
tomonidan online-ijara.uz axborot tizimi orqali 
amalga oshiriladi.

Yoshlar minbari

Ish jarayonida sodir bo‘ladigan nosozliklarni bartaraf 
etishda boshqalardan ko‘magini ayamaydi.

U o‘z sohasida yetarlicha bilimga ega bo‘lsada, bu bilan 
kifoyalanmaydi. Bu borada yanada bilimini oshirish 
maqsadida o‘qishdan, izlanishdan charchamaydi. Ayni 
damda u mazkur sexning smena katta ustasi vazifasida 
mehnat qilib kelmoqda.

Uning mehnatini jamoadoshlari qadrlashadi. U 
belgilangan vazifani a’lo darajada bajaradi. Hamkasblari 
ana shunday yuksak bilim va chuqur salohiyatga ega xodim 
bilan bir jamoada ishlashayotganlaridan faxrlanishadi.

Kechagina ustozlar sabog‘ini qalbiga jo aylagan bu 
mehnatsevar inson hozirda bir qancha shogirdlarni 
ham o‘z bilimlaridan voqif etib kelmoqda. Kezi kelganda 
talabchan, ba’zan esa xushchaqchaq va samimiy kishi 

sifatida gavdalanadi.
Yosh, izlanuvchan mutaxassis Abror Aslonovning 

erishgan yutuq va natijalari bugun ko‘plarga ibrat. 
Korxonadagi 8 yillik faoliyat 
soha vakilining kasbga bo‘lgan 
muhabbatini yanada oshirdi. 
Hozirda uning ishi mahsulot 
ishlab chiqarish jarayonida 
mutaxassislar faoliyatini nazorat 
qilish va ularga yo‘l-yo‘riq 
ko‘rsatishdan iborat.

Imkoniyat — ilmiy izlanishlar 
u chu n  p oyd e vor,  b i l i m 
olish, mavjud sharoitlardan 
samarali foydalanish orqali 
ishlab chiqarish hajmini 
oshirishga bo‘lgan intilish natija 
berdi. Abror Burxonovich 
«Qoraqalpog‘iston Respublikasi 
Zinalbulak talk-magnezit 
minerali asosida kompleks ta’sir 

etuvchi magniy xlorat defolianti olish texgologiyasi ishlab 
chiqish» mavzusidagi dissertatsiya ishini muvaffaqiyatli 
himoya qilib, texnika fanlari bo‘yicha falsafa doktori ilmiy 
darajasini oldi.

Yoshlik — ulkan imkoniyatlar davri. Undan qay darajada 
unumli foydalanish har bir insonning o‘z ixtiyori. Bilim 
olish ishtiyoqi, jamoadagi o‘zaro hurmat, hamkasblariga 
bo‘lgan do‘stona munosabat, kasbga sadoqat natija 
salmog‘ini oshiradi. Kelgusidagi rejalari ham kimyo 
sanoati rivojiga munosib hissa qo‘shish bilan bog‘liq 
qahramonimizning faoliyati-mehnati samara berishiga 
yana bir isbot.

Davomi. Boshlanishi 1-betda

Lutfullo Toshmurodov
Iqtisodiy ishlar bo‘yicha viloyat sudi sudyasi

Firuza Sharipova
muxbir

O‘z muxbirimiz

Huquqiy bilimOylikda faol bo‘laylik

Davomi 4-betda

“O‘zkimyosanoat”  AJ ning 2025‑yi l 
27‑yanvardagi 8‑sonli buyrug‘i hamda, 

“Navoiazot” AJ ning fuqaro muhofazasi va yong‘in 
xavfsizligini ta’minlash bo‘yicha tabiiy hamda 
texnogen xususiyatli favqulodda vaziyatlardan 
muhofaza qilish 
y u z a s i d a n 
2 0 2 5 ‑ y i l d a g i 
asosiy tadbirlar 
rejasiga asosan 
2 0 2 5 ‑ y i l 
1 5 ‑ m a r t d a n 
15‑aprelgacha 
k o r x o n a d a 
“ F a v q u l o d d a 
vaz iyat lardan 
m u h o f a z a 
qilish va fuqaro 
m u h o f a z a s i 
o y l i g i ” 
o ‘ t k a z i l i s h i 
rejalashtirilgan 
bo‘lib, barcha 
ishlab chiqarish va sex boshliqlari bilan “Favqulodda 
vaziyatlardan muhofaza qilish va fuqaro muhofazasi 
oyligi” tadbirlarini o‘tkazish tashkillashtirildi.

Ishlab chiqarish va sexlarning ko‘rinarli joylarida 
“Favqulodda vaziyatlardan muhofaza qilish va fuqaro 
muhofazasi oyligi” to‘g‘risidagi ko‘rgazmali plakat, 
lozunglarni o‘rnatish ishlari olib borildi. Shuningdek, 
129‑sex xodimlari ishtirokida fuqaro muhofazasi 
oyligi munosabati bilan taktik o‘quv mashqi o‘tkazildi.

Navoiy viloyati Favqulodda vaziyatlar boshqarmasi 
xodimlari va “Navoiyazot” AJning favqulodda 
vaziyatlar va fuqaro muhofaza xodimlari bilan 
birgalikda 131‑sex ishchi xodimlari o‘rtasida 
favqulodda vaziyatlardan muhofaza qilish mavzusida 
seminar darslari o‘tkazishdi.

Mazkur oylikdan ko‘zlangan maqsad obyektlarda 
xodimlarning kuch va vositalarni boshqarish, 
favqulodda vaziyatlarda ulardan samarali foydalanish 
bo‘yicha amaliy ko‘nikmalarini oshirishdan iborat.

Oylik davomida korxona hududidagi ishlab 
chiqarish va sexlarning, shuningdek boshqa 
barcha obyektlarga mas’ul shaxslarning favqulodda 

vaziyatlarda harakat qilishga tayyorgarligi tekshiriladi. 
Xodimlar qutqaruv xizmatlari va tizimlarining bir 
qismi sifatida harakat qilish, shuninglek himoya qilish 
usullarini o‘rgatadi.

Bu davrda ishlab chiqarish obyektlari va ularga 
tutash hududlarda avariya-qutqaruv va boshqa 
kechiktirib bo‘lmaydigan ishlarga tayyorgarlik darajasi 
oshib bormoqda.

Xodimlar uchun favqulodda vaziyatlarda evakuatsiya 
qilish bo‘yicha o‘quv tadbirlari tashkil etilib, o‘tkazib 
kelinmoqda.

Bunday tadbirlar favqulodda vaziyatlarning oldini 
olish, ularni bartaraf etish va oqibatlarini kamaytirish 
bo‘yicha ko‘nikmalarni oshirishga yordam beradi.

Ildar Kagirov
Favqulodda vaziyatlar va fuqaro muhofazasi xizmati boshlig‘i

Odil sudlovni amalga oshirishdagi 
qulayliklar

O‘zbekiston Respublikasining iqtisodiyoti va 
bozor ishtirokchilarining fuqaroviy-huquqiy 

munosabatlari rivojlanib borgani sari bu jarayonda 
ishtirok etuvchi subyektlar o‘rtasidagi iqtisodiy 
nizolarning ham ko‘payib borishi tabiiy hisoblanadi. 
Nizolar esa sudgacha va sudda hal qilinadi.

O‘zbekiston Respublikasi Konstitutsiyasining 
55‑moddasi uchinchi qismida har kimga buzilgan 
huquq va erkinliklarini tiklash uchun uning ishi 
qonunda belgilangan muddatlarda vakolatli, mustaqil 
hamda xolis sud tomonidan ko‘rib chiqilishi huquqi 
kafolatlanishi belgilab qo‘yilgan.

Demak, har bir jismoniy yoki yuridik shaxs o‘z 
huquqlarini tiklash uchun sudga murojaat qilishga 
haqli bo‘lib, bu jarayon sudga murojaat qilishdan va 
ish qo‘zg‘atishdan boshlanadi.

Sudlarda ish qo‘zg‘atish tartibi maxsus qonunlar 
bilan tartibga solingan bo‘lib, shulardan iqtisodiy 
sudlar tomonidan ish qo‘zg‘atish, ishlarni ko‘rib 
chiqish va bu borada aholi uchun yaratilayotgan 
imkoniyatlar to‘g‘risida to‘xtalsak.

O‘zbekiston Respublikasining Iqtisodiy protsessual 
kodeksi 148‑moddasida iqtisodiy ish qo‘zg‘atish 
asoslari belgilangan bo‘lib, sud manfaatdor shaxslar, 
prokurorning arizasi bo‘yicha, davlat organlari va 
boshqa shaxslar yuridik shaxslar va fuqarolarning 
huquqlari hamda qonun bilan qo‘riqlanadigan 
manfaatlarini, jamiyat va davlat manfaatlarini 
himoya qilish maqsadida qonun bo‘yicha sudga 
murojaat qilish huquqiga ega bo‘lgan hollarda, 
shu davlat organlarining va boshqa shaxslarning 
arizalari bo‘yicha ish qo‘zg‘atadi. Qo‘zg‘atilgan ish 
taraflar va boshqa manfaatdor shaxslar, ularning 
vakillari ishtirokida ko‘rib chiqiladi. Turli hududlarda 
davlat ro‘yxatidan o‘tgan va joylashgan tadbirkorlik 
subyektlari sud majlislarida zamonaviy texnika 
vositalari orqali, jumladan videokonferensaloqa orqali 
ishtirok etishlari mumkin.

O‘zbekiston Respublikasining 2025‑yil 11‑martdagi 
“Aholiga sud muhokamalarida masofadan ishtirok 
etish uchun yanada qulay sharoitlar yaratilishi 
munosabati bilan O‘zbekiston Respublikasining 
ayrim qonun hujjatlariga o‘zgartirish va qo‘shimchalar 
kiritish to‘g‘risida”gi qonuni nafaqat aholi, balki bozor 
munosabatlarining boshqa ishtirokchilari uchun ham 
keng imkoniyatlar eshigini ochmoqda.

Mazkur qonun bilan, shu jumladan O‘zbekiston 
Respublikasining Iqtisodiy protsessual kodeksiga 
aholining sud muhokamalarida masofadan ishtirok 
etishining huquqiy asoslari yaratilishini nazarda 
tutuvchi o‘zgartirish va qo‘shimchalar kiritildi.

Mazkur qonun 5 ta moddadan iborat bo‘lib, 
qonunning 2‑moddasiga ko‘ra, amaldagi Iqtisodiy 
protsessual kodeksi 166‑moddasiga bir qator 
qo‘shimcha va o‘zgartirishlar kiritildi.

Xususan, modda quyidagi mazmundagi uchinchi va 
beshinchi qismlar bilan to‘ldirildi:

Ehson – savobli amal
Mana oylarning sultoni, ezgulik va xayr 

mavsumi, toatu ibodat fasli, saxvatu 
duo,tarovehu Qur’on oyi bo‘lmish muborak mohi 
Ramazon o‘zining tarovati, saxovati bilan olamga 
yaxshilik ulashib yakun topdi.  Ushbu oy boshqa 
oylarga nisbatan fazilatu ustunlikda bamisoli 
quyoshning boshqa sayyoralariga nisbatan ustunligi 
kabidir. Alloh taolo Ramazon oyini boshqa barcha 

oylardan oliy qildi. Uni ko‘plab buyuk fazilatlar va 
ulug‘ imtiyozlar bilan xosladi. Bu oyning fazilatlarini 
sanab tugatib bo‘lmaydi. Islomning bosh manbai, 
insoniyatning qiyomatgacha hayot dasturi Qur’oni 
karim shu oyda nozil bo‘lgandir. Ushbu oyda 
islom tarixiga zarhal harflar bilan yozilgan juda 
ko‘p olamshumul voqealar sodir bo‘lgan. Shu bois 
butun dunyo musulmonlari ushbu tabarruk oyni 

solih amallar va Alloh roziligi yo‘lidagi ibodatlar 
oyiga aylantirishdi. Ramazon xayr va saxovat oyi 
hamdir.

Yaxshilik, xayr-saxovat, mehr-oqibat, silai-rahm 
kabi ulug‘ fazilatlar doimo insonga ziynat bo‘lib 
kelgan. Xalqimizga xos ushbu fazilatlar Muborak 
Ramazon hayiti arafasida yanada bo‘y ko‘rsatdi. 
Korxonamiz tomonidan xayrli va savobli ish 
qilindi. Kam ta’minlangan, nogironligi bor va 
ko‘p bolali xodimlar oilalariga oziq-ovqat to‘plami 
yetkazib berildi. Ehtiyojmand oilalar holidan 
xabar olish asnosida ularning ko‘nglini ko‘tarishga 
harakat qilindi. Zotan, inson qadri ulug‘langan 
yurtda hech kim e’tibordan chetda qolmaydi.

Huquqiy bilim

Ekologiya va yoshlar

Odil sudlovni amalga oshirishdagi 
qulayliklar

Davomi. Boshlanishi 3-betda

Is h d a  i s ht i ro k  e t u v c h i  s h a x s l a r n i n g 
videokonferensaloqa rejimidagi sud majlisida ishtirok 
etishini ta’minlash uchun ko‘rsatilgan shaxslarning 
yashash joyi, joylashgan yeri yoki turgan joyi 
bo‘yicha tegishli sudlarning videokonferensaloqa 
tizimlaridan yoxud ishni ko‘rayotgan sudning mobil 
videokonferensaloqa tizimidan foydalaniladi”;

Sud majlisida videokonferensaloqa tizimidan 
foydalangan holda ishtirok etayotgan guvohlarga, 
ekspertlarga, mutaxassislarga, tarjimonlarga 
o‘z huquqlari, majburiyatlari va javobgarligi 
tushuntirilganligi audio va videoyozuv orqali 
qayd etiladi, bu haqda sud majlisi bayonnomasida 
ko‘rsatiladi.

Qonunning 5‑moddasida, ushbu qonun rasmiy e’lon 
qilingan kundan e’tiboran kuchga kirishi belgilab 
qo‘yildi.

Bir so‘z bilan aytadigan bo‘lsak, ishda ishtirok 
etuvchi shaxslar, guvohlar, ekspertlar, mutaxassislar, 
tarjimonlar o‘zlariga qulay joydagi har qanday sud 
binosidan turib, sud majlislarida moneliksiz ishtirok 
etishlari mumkin. Bu esa odil sudlovni belgilangan 
muddatlarda amalga oshirish bilan birga, aholining, 
tadbirkorlik subyektlari va boshqa yuridik shaxslar 
vakillarining vaqtini ham tejashga olib keladi

Faollikni oshiraylik 

Sanoat korxonalarda yong‘in 
xavfsizligi chora tadbirlari

«Olov — tilsiz yov» deydi dono xalqimiz. 
Darhaqiqat, olov ashaddiy dushmanimiz 

hisoblanadi. Birgina xato, e’tiborsizlik tufayli bu 
g‘animga mag‘lub bo‘lish hech gap emas. Shuning 
uchun ham hamisha yong‘in xavafsizligi qoidalariga, 
talablariga rioya etish lozim.

Yirik korxonamizda yong‘inga sabab bo‘luvchi 
omillar bisyor. Shuni inobatga olgan holda har bir 
xodim yong‘in xavfsizligi qoidalariga e’tibor qilishi 
muhim ahamiyat kasb etadi. Agar qoidalarga 
mas’uliyat bilan yondashsak nafaqat o‘z hayotimizni, 
mehnatimiz osoyishtaligini ham ta’minlagan bo‘lamiz.

K o r x o n a m i z  x a v f s i z l i g i n i 
ta’minlash — barchamizning zimmamizda. 
Kasbdoshlarimiz tomonidan sexlarda mavjud 
kamchiliklar yuzasidan sex boshliqlariga yozma 
takliflar berilib, bajarilishini ta’minlash bo‘yicha qator 
ishlar amalga oshirilmoqda. Muntazam tushuntirish 

ishlari olib borilib, 
birlamchi yong‘in 
o‘chirish vositalari 
sozligi nazorat qilinib, 
kamchiliklarni o‘z 
v a qt i d a  b ar t ar af 
qilishga erishilayapti. 
Yong‘in xavfsizligi 
qoida va talablariga 
m u n t a z a m 
r a v i s h d a  r i o y a 

etmaydigan shaxslarga nisbatan ma’muriy choralar 
qo‘llanilmoqda.

Har bir sexda yong‘in xavfsizligi qoidalariga oid 
devoriy gazetalar chiqarilishi targ‘ibot va tashviqot 
ishlarida ijobiy o‘zgarishlar kuzatilishiga sabab 
bo‘layotgani quvonarli holdir. Lekin qoida va 
talablarga loqayd munosabatda bo‘lish holatlari ham 
uchrab turibdi.

Xavfsizligimiz — o‘z qo‘limizda. Shunday ekan, 
barcha qonun, qoidalarga birdek amal qilaylik. 
Yong‘in xavfsizligini ta’minlashda faol ishtirok etish 
burchimiz ekanligini unutmasligimiz lozim. Nafaqat 
sexlarga, balki tabiatga e’tiborli bo‘lsak, nur ustiga a’lo 
nur bo‘lardi. Yong‘in chiqishiga omil bo‘ladigan nosoz 
va qo‘lbola elektr vositalaridan foydalanmaslikka 
e’tibor qarataylik. Faolligimiz, loqaydlikdan yiroq 
bo‘lishimiz nainki sog‘ligimiz, balki davlat mulkini 
asrashimizga sabab bo‘ladi.

Faxriddin Baxronov
Karmana tumanlararo iqtisodiy sudi sudyasi                                                                               

101 burchagi

Apparatlarni portlashdan himoya qilish, 
ularda shikastlanish darajasidagi portlash 

yuz berganda, apparat ichidagi moddani (olov xavfi 
bo‘lgan suyuqliklar, sochiluvchan moddalarni) katta 
maydonlarga, ishlab chiqarish sexlariga yoki ochiq 
maydonlarga sochib yuborish orqali yong‘inni 
tezlik bilan tarqalishiga, sochib yuborilgan 
oskolka va to‘lqin zarbasi ta’sirida yon-atrofdagi 
apparatlarni shikastlanishiga yo‘l qo‘ymaslik kerak. 
Apparatlarning portlashda shikastlanishi insonlar 
hayoti uchun xavflidir. Shu sababli, apparatlarni 
portlash natijasida shikastlanishidan himoya qilish 
masalasi yong‘in xavfsizligini ta’minlash vazifalari 
orasida eng asosiysi deb belgilangan.

Portlashda bosimni ortib borishi, uni kuchi 
yoki kattaligi yonuvchi aralashmaning kimyoviy 

tarkibiga, aralashmadagi yonuvchi komponent 
konsentratsiyasiga, portlashdagi yonib bo‘lgan 
moddaning umumiy miqdoriga, boshlang‘ich 
yonuvchi aralashmaning boshlang‘ich harorati va 
bosimiga bog‘liq. Gazli va bug‘li-xavo aralashmalarini 
portlashdagi (detonatsiyasiz) yonishi idishlardagi 
bosimning boshlang‘ich holatiga nisbatan 8-10 
martaga, changli-havo aralashmalarining yonishida 
esa 4-6 martaga ortishi mumkin.

Apparatlarni portlashdan himoya qilish, ularda 
hosil bo‘lgan yonish mahsulotlarini o‘z vaqtida 
chiqarib yuborish yo‘li bilan amalga oshiriladi. Bu 
maqsadlarda ishlab chiqarish texnologik jarayonida 
apparatlardagi ortiqcha bosimni chiqarib yuboruvchi 
saqlash klapanlaridan foydalaniladi. Saqlash 
klapanlari yo‘l qo‘yib bo‘lmaydigan katta ishlab 
ketish inersiyasiga va portlashdagi mahsulotlarni 
chiqarib yuborish uchun kichik kesim yuzasiga 
ega. Buning uchun portlash sodir bo‘lgan apparatda 
belgilangan bosimdan ortiqcha bosim hosil 
bo‘lmasligi uchun, apparatni portlashdan himoya 
qiluvchi membrana turidagi saqlash klapanlari 
(portlash membranalari) yoki sharnirli ochib 
tashlanuvchi eshiklar qo‘llaniladi. Texnologiyada 
portlash membaranalari keng qo‘llaniladi. Ulardan 
markazdan qochuvchi sochma quritgichlarni, 
atsetilen generatorlarini va atsetilen quvurlarini, 
ksanta apparatlarni, rekupiratsiya stansiyasining 
markaziy quvurlarini, chang ushlab qolish tizimidagi 
elektr va yengli filtrlarni hamda boshqa apparatlarni 
himoya qilish maqsadida ishlatiladi. Membranalar 
shikastlanishi bo‘yicha quyidagi turlarga ajratiladi: 
yoriluvchan, kesiluvchan, sinuvchan, paqqillovchi, 
otib yuboriluvchi va yirtiluvchilarga.

Yoriluvchan membranalar asosan yupqa plastina, 
tekis yuzali shaklda egiluvchan materiallardan 
tayyorlanadi.

Tabiat muhofazasi yurt taqdiriga daxldorlik hissi 
bilan yashaydigan har bir fuqaroning burchidir. Yosh 
avlodning bu jarayondagi faolligi ularning atrof-
muhitga befarq emasligidan dalolat beradi.

Korxonada faoliyat yuritayotgan yosh mutaxassislar 
ishtirokida o‘tkazilgan “Ekologiya va yoshlar” tadbiri 
mavzu yuzasidan muloqot qilish, fikr almashishi 
imkonini berdi.

Uchrashuvda joriy “Atrof-muhitni asrash va “yashil” 
iqtisodiyot yili”da korxona hududini yanada obod 
qilish, ekologik muammolarning oldini olishga 
qaratilgan loyihalarni ilgari surish haqida so‘z yuritildi

Tadbir davomida yoshlar ekologik muhit 
musaffoligini ta’minlash bo‘yicha o‘z taklif va 
tashabbuslari bilan o‘rtoqlashishdi.

YOSHLAR ATROF-MUHIT 
MUHOFASIDA FAOL


